
DIGITAL INNBYGGJARVEGLEIING - DRØFTINGSSAK 

Vedlegg:
Årshjul Digital innbyggjarvegleiing

Kommunedirektøren sitt framlegg til vedtak:

Eldrerådet har følgjande innspel til prosjektet: 

Eldrerådet - Sak 07/2021

ELD - Behandling:
Prosjektleiar Mona Mekki og prosjektdeltakar Anita L. Sævild frå prosjekt Digital 
innbyggjarvegleiing orienterte om prosjektet og tok i mot innspel frå Eldrerådet. 

ELD - Tilråding/Vedtak:
Eldrerådet har følgjande innspel til prosjektet: Det er positivt at det er planlagt ulike tiltak, og det 
er viktig med sosial arena. Lokalavisa kan brukast for å informera, og pensjonistforeningane og 
Ungdomsrådet bør involverast. 

Saksopplysningar: 

På grunn av aukande digitalisering i samfunnet opplever ein at fleire tek kontakt med kommunen 
for å få hjelp med ulike digitale verktøy og digitale tenester. Dette har forsterka seg i perioden med 
koronapandemi der fleire har opplevd meir isolasjon og einsemd, og behovet for å ta i bruk 
videokommunikasjon har vorte meir aktuelt. 

Prosjekt Digital innbyggjarvegleiing starta opp i Vaksdal kommune i januar 2021. Prosjektet ønskjer 
å utvikla eit digitalt kompetansehevingsprogram for innbyggjarar som har behov for det. Prosjektet 
skal bidra til at fleire meistrar å bruka digitale hjelpemiddel og verktøy, og samtidig bidra til å 
motvirka einsemd. Ein ønskjer å etablera eit permanent tilbod til innbyggjarane for å heva den 



digitale kompetansen.

Prosjektgruppa er tverrfagleg samansett:
Prosjektleiar Mona Mekki (innbyggjarservice)
Prosjektdeltakarar:
Anita L. Sævild (helse og omsorg)
Torill Risnes (innbyggjarservice)
Jan Erik Kolaas (Vaksdal bibliotek)
Solfrid Straume (Dale skule)
Torunn Samuelsen (Frivilligsentralen)
Tine Nielsen (ekstern konsulent)

Prosjektet har fått finansiell støtte frå Kommunal- og Moderniseringsdepartementet (KMD) og 
Helsedirektoratet gjennom E-helse Vestland. Midlane skal brukast til å investera i utstyr. Delar av 
støtta frå KMD vert brukt til konsulentbistand i høve prosjektgjennomføringa. Vaksdal kommune 
skal dela sine erfaringar med andre kommunar i IKT-NH samarbeidet og med 
samarbeidskommunar i E-helse Vestland. 

Prosjektet er delt opp i 4 fasar:
1. Konseptfase (januar – februar 2021). 

Oppstart av prosjektet og etablering av prosjektgruppe.
2. Planleggingsfase (februar – mai 2021)

Kartleggja behov gjennom ei spørjeundersøking i Vaksdal kommune. Kartleggja kva 
andre kommunar og frivillige organisasjonar har gjort på området.

3. Gjennomføringsfase (mai – desember 2021)

Analysera funn frå spørjeundersøkinga og anna kartlegging. Laga plan for opplæringa, 
jamfør årshjul.

4. Avslutningsfase (januar – februar 2022)

Prosjektet vert avslutta, og tilbodet går over i ordinær teneste. 

Prosjektleiar Mona Mekki og prosjektdeltakar Anita L. Sævild vil i møtet orientera om prosjektet og 
planar framover, og dei ønskjer innspel frå Eldrerådet.

Aktuelle tema for drøfting:
· Kva kan Eldrerådet bidra med? T.d. vertar på datakafé.
· Korleis rekruttera frivillige til arrangementa?
· Korleis få ut informasjon om arrangementa til dei med trong for auka digital 

kompetanse? Forslag? Bidrag frå ulike lag og frivillige organisasjonar?
· Ønskjer innspel til vedlagde årshjul, frå hausten 2021 – våren 2022.


